
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কাঞ্চনবরণ মঞ্জরী পরিয়া
ভূষণ যেন মহীর।

মনোহর চিত্র যেন সেই স্থান
চিত্রিত ধরণী-বুকে;

কিরণে সুন্দর চলে পথবাহী
প্রাণী সেথা কত সুখে।

চলি কত পথ ক্রমে এইরূপে
আসি শেষে কত দূর

নিরখি সম্মুখে চমকিত চিত্ত
সুসজ্জ গৃহ প্রচুর;

শোভে সৌধরাজি অভ্র-অঙ্গে যেন
চিত্রিত সুন্দর ছবি;

রঞ্জিত করিয়া তাহে যেন সুখে
কিরণ ঢালিছে রবি।

দেবালয় সব সেই সৌধরাজি
সুরচিত্ত-মনোহর,

স্তরে স্তরে স্তরে অবিমুক্ত শ্রেণী
শোভিছে তটের 'পর।

চলিছে তরঙ্গ খরতর বেগে
ভিত্তি প্রক্ষালন করি,

উঠিছে পড়ছে আবর্ত্তে ঘুরিছে
সূর্য্যপ্রভা জটে ধরি;

ছল ছল ছল ছুটিছে তটিনী
কুল কুল কুল নাদ,

থর থর থর কাঁপিছে সলিল
ঝর ঝর ঝরে বাঁধ,

ঘর্ ঘর্ ঘর্ ঘুরছে আবর্ত্ত
কর্ কর্ কর্ ডাক;

লপট ঝপট ঝাঁপিছে তরঙ্গ
থমক থমক থাক;

